Kopja Informali ta' Sentenza

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta ta' I-20 ta' Ottubru, 2009

Citazzjoni Numru. 220/1999/1

H & C Developments Limited
VS

Francis u Geswalda sive Josalda
Konjugi Grech.

[llum 20 ta’ Ottubru 2009
[I-Qorti,

Rat i¢-Citazzjoni li permezz taghha s-socjeta’ attri¢i, wara li
ppremettiet illi:

Li s-socjeta’ attrici ghamlet diversi xoghlijiet formanti parti
mill-partijiet komuni fi blokk ta’ appartamenti minghajr
numru pero’ li jgib l-isem Triesti Court, Triq ta’ Barda,
Marsalforn, Zebbug, Ghawdex.

Li hija dovuta ghal dan ix-xoghol mill-konvenuti s-somma
ta’ elf, mitejn u disa’ liri Maltin u sebgha u sebghin
¢entezmu (Lm 1209.77) ma’ liema ghandha tizdied t-
Taxxa fuq il-Valur Mizjud dovuti skond konteggi
maghmula mis-soc¢jeta’ attri¢i liema ammont il-konvenuti
geghdin jirrifjutaw li jhallsu ta’ I-ingas in parti.

Li ghalkemm interpellati biex ihallsu dan Il-ammont il-
konvenuti bagghu inadempijenti;

Li in sostenn tat-talbiet taghha s-socjeta’ attriCi
kontestwalment ma’ din il-kawza intavolat Mandat ta’
Sekwestru (kawtelatorju) (numru 965/99) fil-konfront tal-
konvenuti konjugi Portelli;

Li fil-fehma tas-socjeta’ attri¢i |-konvenuti m’ghandhomx
ecctezzjonijiet X'igibu kontra t-talbiet tas-socjeta’ attrici
skond I-anness affidavit Dok. A ai termini ta’ I-Artikolu 167
tal-Kap. 12 tal-Ligijiet ta’ Malta.

Talbet lill-kkonvenuti jghidu ghaliex m’ghandhiex din il-
Qorti:

1. Taqta’ u tiddecidi I-kawza bid-dispensa tas-
smiegh u dana ai termini ta’ I-Artikoli 167 sa 170 tal-Kap.
12 tal-Ligijiet ta’ Malta;

2. Tiddikjara lill-konvenuti debituri tas-socjeta’
attrici fis-somma ta’ elf, mitejn u disa’ liri maltin u sebgha u
sebghin c¢entezmu (Lm1206,77) ma’ liema somma
ghandha tizdied it-Taxxa fuq il-Valur Mizjud dovuta bhala
bilan¢ ta’ prezz ta’ diversi xoghlijiet kif imsemmi;

3. Tikkundanna lill-konvenuti jhallsu I-ammont
hekk stabbilit.

Bl-ispejjez inkluzi ta’ I-ittra uffic¢jali datata 16 ta’
Novembru, 1999, u tal-mandat ta’ Sekwestru Kawtelatorju
fl-istess ismijiet ipprezentati kontestwalment ma’ din il-
kawza u bl-interessi mid-data tax-xoghlijiet maghmula
sad-data tal-pagament effettiv kontra I-konvenuti mil-lum
ingunti ghas-subizzjoni.

Rat id-dikjarazzjoni tal-fatti tas-socjeta' attrici mahlufa
minn Anthony Farrugia.

Rat in-nota ta’ [|-e¢tezzjonijiet tal-konvenuti li biha
eccepew illi:

1. i fl-ewwel hemm in-nullita’ tat-talbiet attrici
billi s-soc¢jeta’ attrici nagset li tipprovdi flimkien mac-
Citazzjoni d-dokumenti li ghandha fil-pussess taghha
sabiex isostni I-istess.

2. i preliminarjament  ukoll hemm |-
intempestivita’ tat-talbiet attri ¢i in kwantu I-konvenuti gatt
ma c¢ahdu Ii jhallsu dak il-kumpens gust dovut bhala
sehemhom ghall-partijiet komuni izda rrifjutaw l-ammont
mitlub mis-socjeta’ attrici. Sabiex isolvu din il-pendenza I-
esponenti kienu anki disposti jitehmu mas-socjeta’ attrici
sabiex jigi inkarigat perit indipendenti biex jasal ghal
valutazzjoni gusta u korretta tax-xoghol maghmul. II-
konvenuti anki inkarigaw Perit sabiex jivvaluta |-istess
xoghlijiet skond ma jidher mill-istima annessa bhala Dok
“A” u kienu anki disposti jhallsu a bazi ta’ I-istess.

3. i hemm ukoll I-intempestivita’ tat-talbiet
attrici billi xoghlijiet li ghalihom qieghed jintalab il-hlas
ghadhom l-ingas biss saru.

4. i fil-mertu l-ammont mitlub huwa wiehed
esagerat u ma jirriflettix l-ispejjez relament inkorsi mis-
so¢jeta’ attrici u li ghandha jedd ghalihom. ll-partijiet

komuni ghadhom I-ingas biss tlestew u xi xoghlijiet ma
humiex skond is-sengha u l-arti. Dawn jinkludu nuqqas ta’
dawl elettriku fil-partijiet komuni, nugqgas ta’ intercom u
mailboxes minkejja li gieghed jintalab il-nlas ghalihom,
tixrib u umdita’ fit-tarag, bibien Ili jaghtu ghax-shaft tal-lift
miftuha, xoghlijiet fl-opramorta, nuqqas ta’ kontro bejt bil-
konsegwenza li ged tippenetra x-xita fil-bjut.

5. i fi kwalunkwe kaZz is-socjeta attrici ma
ghandha ebda jedd titlob il-hlas tal-Vat oltre I-ammont
reklamat billi din kienet gia kompriza fil-kont inizjali.

Salvi ec¢¢ezzjonijiet ulterjuri fil-jedd u fil-fatt.
Rat id-dikjarazzjoni tal-fatti ta' I-istess konvenuti
debitament ikkonfermata bil-gurament ta' Francis Grech.

Rat il-verbal tal-kontendenti tal-15 ta' Gunju 2007, fejn
gablu i I-provi fil-kawza citazzjoni numru 218/1999 fl-
ismijiet: "H & C Developments Limited vs Grazio Portelli
et.” pendenti quddiem din il-Qorti wkoll, ghandhom
jghoddu ghal din il-kawza.!

Rat il-verbal taghha tat-18 ta' Gunju 2009 fejn halliet il-
kawza ghal-lum ghas-sentenza.

Ikkunsidrat:

llli permezz ta' din il-kawza s-socjeta' attrici rreklamat
minghand il-konvenuti sehemhom mill-ispejjez sabiex
tlestew il-common parts fi blokk ta' appartamenti fi Trig
Barda, Marsalforn, Ghawdex, u xoghol extra li sar fil-flat
internament immarkat bin-numru erba’ (4) li I-konvenuti
kienu akkwistaw f'dan il-blokk. Il-konvenuti kkontestaw il-
kawza ghal diversi ragunijiet, fosthom [-intempestivita'
taghha, billi x-xoghol miftehem ma kienx ghadu tlesta
kollu, li I-prezz kien esagerat u li parti mix-xoghol ma kienx
sar skond is-sengha u I-arti.

Is-socjeta’ attrici ged tibbaza |-pretensjoni taghha fuq
invoice rilaxxjata lill-konvenuti li kopja taghha tinsab
esebita fl-atti tal-kawza fuq Ccitata (Citazzjoni numru
218/1999).> Fl-istess atti gew esebiti wkoll numru kbir ta'
kopji fotostati¢i ta' fatturi rigwardanti materjal mixtri mis-
socjeta’ attri¢i u spejjez inkorsi minnha sabiex saru diversi
xoghlijiet fil-progetti taghha.> Imma mkien ma gie
specifikat jew imfisser liema parti minn dawn il-fatturi
kienu jirreferu  ghall-common parts fil-blokk ta'
appartamenti fejn il-konvenuti kellhom il-flat taghhom, jew
ghax-xoghol zejjed li s-soc¢jeta’ attrici giet inkarigata
taghmel f'dan l-appartament.

! Ara verbal a fol. 75 tal-process .
2Dok. SM 1 a fol. 270 - 271 tal-kawza : citaz. 218/99 .
® Dok. AF 1 a fol. 32 - 205 tal-kawza : 218/99 .

Madankollu fil-mori tal-kawza I-istess socjeta' attrici
pprezentat certifikat rilaxxjat mill-A.1.C. Emanuel Vella
fejn, wara li spjega f'hiex kienu jikkonsistu x-xoghlijiet u
spejjez inkorsi mis-socjeta’ attri¢i ghat-tlestija tal-common

parts f'dan il-blokk partikolari, ikkonkluda illi I-ispejjez
relattivi kienu jlahhqu s-somma ta' Lm995 ghal kull
appartament.* Dan ic-Certifikat il-perit Vella

sussegwentement ikkonfermah bil-gurament fl-affidavit
tieghu tad-29 ta' Novembru 2005.°

Minn naha [-ohra I-konvenuti, ghalkemm mhumiex
jikkontestaw li ghandhom ihallsu |-prezz gust ghal dawn il-
common parts, jidhrilhom illi I-ammont mitlub mis-socjeta’
attrici huwa wiehed esagerat. Infatti anke gabel ma iet
intavolata din il-kawza, huma kienu diga' kkommissjonaw
lill-A.l1.C. Salvu Micallef sabiex johrogilhom stima ta' dak li
kien realment dovut f'dan ir-rigward. Dan il-perit Micallef
ghamlu u fil-15 ta' Dicembru 1997 huwa rrilaxxja cerifikat li
kopja tieghu giet esebita mill-konvenuti bhala Dok. A
flimkien ma' n-Nota ta' l-e¢éezzjonijiet taghhom.® F'dan
ic-Certifikat il-perit Micallef iddikjara illi I-ispiza ghat-tlestija
tal-common parts ta' dan il-blokk appartamenti ma kellhiex
te¢cedi is-somma ta' Lm3296, u allura kull appartament
f'dak il-blokk ta' tmien (8) flats kellu jhallas wiehed minn
tmienja ta' dan l-ammont u c¢ioe": Lm412. Dan i¢-cCertifikat
gie konfermat mill-perit Micallef fid-depozizzjoni tieghu tal-
25 ta' Mejju 2008.”

Gie allura illi hemm diskrepanza bejn iz-zewg stejjem ta'
Lm583. Dan huwa spjegabbli bil-fatt illi, apparti i dejjem
ikun hemm c¢erta avarija bejn stima u dak li attwalment
jintefaq f'appalt, fil-kaz partikolari in ezami jirrizulta illi |-
perit Micallef halla barra mill-istima tieghu x-xoghlijiet
sabiex id-drenagg ta' kull appartament jigi komunikat mas-
sistema pubblika. Dwar dan, I-istess perit argumenta illi
soltu, peress illi gia tkun saret il-kontribuzzjoni ghal tali
komunikazzjoni lill-awtoritajiet kon¢ernati, din I-ispiza ssir

* Dok. AF 2 a fol. 206 - 207 ibid. .

® Dok. EV1 a fol. 215 ibid.

®a fol. 12 tal-process .

"afol. 301 - 308 tal-kawza : citaz. nru. 218/99 .

a karigu tal-Gvern. Il-perit Micallef pero, kif jispega |-perit
Vella, ma hax in konsiderazzjoni I-fatt illi dan ix-xoghol ma
kienx jinvolvi semplicement it-tgabbid mas-sistema
pubblika, imma t-thaffir ta' trinek, sodda tal-konkos u
tqeghid ta' katusi minn kull appartament sal-bieb ta' barra
tal-blokk u mbaghad mas-sistema pubblika. Terga' fil-kaz
partikolari, minhabba dislivell gawwi bejn Qbajjar Road
minn fejn kienet ghaddejja s-sistema pubblika u Triq
Barda, fejn kien jinstab dan il-blokk ta' appartamenti, dan
kien jirrikjedi izjed xoghol min-normal. Jirrizulta ghalhekk
illi l-istima tal-perit Vella hija ferm izjed verosimili fi¢-
cirkostanzi tal-kaz.

Apparti pero' l-ispejjez ghall-partijiet komuni hemm ukoll il-
kont ghax-xoghlijiet extra li sar fdan l-appartament
partikolari. Dwar dan ma jinghad xejn fic-Certifikat tal-perit
Vella, u d-diretturi tas-soc¢jeta’ attrici angas ipprovdew
ebda dettalji. Minn naha |-ohra |-perit Micallef ivvalutizza
dawn ix-xoghlijiet zejda fl-appartamenti numru 4, 6 u 8, li |-
flat tal-konvenuti kien wiehed minnhom, fis-somma ta'
Lm280 ohra ghal kull flat.® In mankanza ta' prova izjed
konkreta f'dan ir-rigward, din il-Qorti hawnhekk ser
toqghod fuq I-istima tal-perit Micallef.

Jigi ghalhekk illi skond dawn I-istejjem huwa dovut mill-
konvenuti bhala sehemhom mill-ispejjez tal-common parts
u ghax-xoghol extra fl-appartament partikolari taghhom:
Lm995 + Lm280 = Lm1275. Billi pero' s-socjeta’ attrici ged
tirreklama Lm1209.77, jigi ghalhekk illi t-talba taghha ma
kienet xejn esagerata u konsegwentement ghandha tigi
milqugha ghal dan l-ammont ta' I-ahhar.

Rigward |-e¢¢ezzjonijiet I-ohra tal-konvenuti, jinghad illi:

(i) dwar dik tan-nullita’ tal-kawza peress illi s-
so¢jeta' attrici naqgset milli tipprezenta d-dokumenti
mehtiega sabiex tissostanzja I|-pretensjonijiet taghha
flimkien ma' ¢-¢itazzjoni, huwa maghruf bizzejjed illum illi
d-dokumenti jistghu jigi pprezentati fi kwalunkwe stadju
tal-proceduri, anke sahansitra waqt |-appell. In vista wkoll

8 ara certifikat tal-perit Micallef Dok. A a fol. 12 tal-process .

tal-gurisprudenza konstanti recenti illi kawza kemm jista'
jkun ghandha tigi salvata, zgur li dan in-nuqgas
m'ghandux iwassal ghas-sanzjoni estrema tan-nullita’
tenut kont ukoll illi I-konvenuti ma sofrew ebda pregudizzju
f'dan ir-rigward, billi kienu jafu sew fuq x'hiex is-socjeta’
attrici kienet ged tibbaza I-pretensjoni taghha u anke
ghamlu |-kontro-proposti taghhom gabel ma giet
eventwalment intavolata din il-kawza; din |-ec¢¢ezzjoni ged
tigi ghalhekk michuda.

(i) Dwar dik ta' |-intempestivita": irrizulta li |-
unici affarijiet li kienu ghadhom mhux installati meta giet
intavolata din il-kawza kienu |-kaxxa ta' I-ittri u |-intercom,
u dan in-nuggas, kif jispjega wiehed mid-diretturi tas-
soc¢jeta’ attri¢i, kien dovut ghall-fatt illi x-xoghlijiet fuq I-
ahhar zewg flats f'dan il-blokk kienu ghadhom mhux
kompluti. Issemmew wkoll xi apertura tal-lift shaft li kienet
ghadha miftuha u grada li kellu jaghmel wiehed mill-
proprjetarji ta' I-appartamenti f'dan il-blokk (Grazio Portelli)
quddiem wiehed mill-basement flats biex jevita |-periklu.
Imma, apparti I-fatt illi ma rrizultax b'mod konkret jekk I-
apertura tal-lift shaft kienitx ghadha hemm meta saret il-
kawza, huwa ferm dibattibbli kemm il-grada quddiem |-
apertura tal-basement flat imsemmi kelliex issir mis-
socjeta' attrici inkella mill-proprjetarju ta' dak il-flat
partikolari. Din [|-e¢¢ezzjoni ghandha ghalhekk tigi
michuda wkoll.

(i) Dwar I-allegazzjoni illi uhud mix-xoghlijiet ma sarux
skond is-sengha u l-arti, il-konvenuti bagghu ma ressqu
ebda provi li kienu jikkoncernaw lilhom direttament u
strahu fuq dak li gie allegat mill-konvenuti fil-kawza citaz.
Numru 219/1999. Fin-nugqgas ta' provi rilevanti ghalihom,
din l-e¢cezzjoni qed tigi wkoll ghalhekk mi¢huda.

(iv) Imma l-e¢cezzjoni illi t-talba ghall-hlas tat-taxxa fuq il-
valur mizjud mhix Justifikata, peress illi din it-taxxa
suppost li giet inkluza fil-kont, ghandha tigi milqugha. Dan
ghaliex kull kont dwar materjal li nxtara huwa prezunt i
jinkludi din it-taxxa li tithallas fras il-ghajn. L-istess il-
kontijiet dwar ix-xoghol involut huma prezunti li jinkludu t-

taxxa relattiva, u ghalhekk ma tistax is-soc¢jeta’ attrici
tippretendi hlas doppju ta' din it-taxxa.

Ghal dawn il-motivi tiddecidi I-kawza billi, filwaqt illi tichad
l-ecéezzjonijiet tal-konvenuti, hlief ghal dik dwar it-talba
ghall-hlas tat-taxxa fuq il-valur mizjud, tilga' t-talba attrici,
tiddikjara lill-konvenuti debituri tas-socjeta' attri¢i fis-
somma ta' elf mitejn u disa' liri maltin u seba’ u u sebghin
centezmu (Lm21209.77), pari llum ghal elfejn tmien mija u
tmintax-il euro u sitta u sebghin ¢entezmu (EUR 2818.76)
u tikkundanna lill-konvenuti sabiex ihallsu lill-istess
soc¢jeta’ attrici din is-somma, bl-imghaxijiet relattivi mid-
data ta' din il-kawza sad-data tal-pagament effettiv.
L-ispejjez fic-Cirkostanzi ghandhom jithallsu kwantu ghal
erba’ kwinti (4/5) mill-konvenuti u kwint mis-socjeta' attrici
stess.

< Sentenza Finali >

